АДЫГЭ БЗЭЩIЭНЫГЪЭМ ИГЪУЭТА ЗЫУЖЬЫНЫГЪЭР –
АДЫГЭБЗЭ УРОКХЭМ

1.1. Лъэпкъыбзэмрэ къэралыбзэмрэ
	Адыгэбзэм ехьэлIауэ щIэныгъэ лэжьыгъэ куухэр дунейм къызэрытехьэрэ илъэсищэ ирикъуакъым. Зэребгъэджэну учебникхэмрэ методическэ лэжьыгъэхэмрэ диIэ зэрыхъурэ нэхъ мащIэжщ.
     Адрей дэтхэнэ зы лъэпкъми и бзэм хуэдэу, адыгэбзэр ижь лъандэрэ адыгэхэм я историческэ зыужьыныгъэм къыдэгъуэгурыкIуа икIи къыпэкIуа къулеигъэшхуэщ. Адыгэбзэм и псалъэ зэхэтыкIэр къыкIэрыпчынкIэ Iэмал имыIэу епхащ абы ирипсалъэ лъэпкъым и лэжьыгъэм, и экономическэ, политическэ, культурнэ зыужьыныгъэхэм. Адыгэбзэм къыщыгъэлъэгъуащ адыгэхэр зыпыщIауэ щыта лъэпкъхэмрэ абыхэм зэрепхауэ щыта Iуэхугъуэхэмрэ. Адыгэбзэр адыгэхэм я национальнэ культурэм зэрызиужь бзэщ. Апхуэдэу щыщыткIэ, укъызыхэкIа адыгэ лъэпкъыр, абы и национальна культурэр фIыуэ лъагъуныр къыкIэрыпчынкIэ Iэмал имыIэу епхащ пIурылъ адыгэбзэр фIыуэ лъагъуным.
Бзэм ехьэлIауэ сыт хуэдэ къэралми щекIуэкI политикэр Iуэхугъуэ зыбжанэм епхащ: гупсысэм къыпкърыкIыу япсыхьа бгъэдыхьэкIэрэ, езыр-езыру къэхъу-къэщIарэ. Ауэ мы тIум языхэзым сыт хуэдэм емыпхами, бэр зыхущыщIэ-зыхуэныкъуэ, уеблэмэ, зэпэщIэуэ гупсысэм къыхэкIащ. Зы лъэныкъуэкIэ, бзэр цIыхур зыщыщ лъэпкъыр зыубзыху Iэмэпсымэщ, етIуанэрейуэ, ар зэрызэгурыIуэ  къупхъэщ. Анэбзэу къыдалъхуа бзэр – ар зыщ, лъэпкъ зыщыщыр игъэнаIуэу. ЕтIуанэ бзэр, ар анэбзэр къыщекIуэкI гупым хэкIа нэужь, адрейхэм иригурыIуэну зригъащIэ бзэрщ. Мыпхуэдэу щыщытым деж, псэлъэмакъым хэт цIыхуитIым язым, е тIуми бзэтIуащIэ яIурылъын хуей мэхъу. Лъэпкъ куэд зыщыпсэу къэралым и дежкIэ бзэтIуащIэр Iэмалыншэу щытмэ, къэралышхуэу зы лъэпкъ фIэкI зэрымысым, е зы лъэпкъыр бжыгъэкIэ куэду адрейм ебэкIмэ, абы щызекIуэр нэхъыбэм я бзэр. Апхуэдэу щыхъукIи  къэралым ису бжыгъэкIэ нэхъ мащIэ лъэпкъыр а щIыналъэр я Хэкуу щыщымытыр мащIэкъым.  Европей къэрал зыузэщIахэм я экономикэм зебгъэщхьыныр «къэрал гупсысэу» ущиIэкIэ, апхуэдэ къэрал узэщIахэм бзэм/бзэхэм хуаIэ щытыкIэри IэщIыб пщIыныр къезэгъыу щыткъым. Псалъэм папщIэ,  зи инагъкIэ Кавказ Ищхъэрэм нэхърэ тхукIэ нэхъ цIыкIу Швейцарием, зыр зым зэран хуэмыхъуу бзэ зыбжанэ къэралым щызокIуэ икIи зы бзэр игъэпажэу, игъэну къэрал хабзэкIэ къыхигъэщхьэхукIа хэткъым: ауэ щыхъукIи, зэныкъуэкъуи, зэпэщIэуи къыхэкIыркъым. Франджыбзэ зыщIэм, Iэмал имыIэу нэмыцэбзэ ищIэн хуейуэ щыткъым, ауэ къэрал къулыкъущIэм тхыгъэ къызэрыхуатха бзэмкIэ жэуап имытхыжыну хуиткъым.
	 «Америкэм, Фраджым, Германым щекIуэкI хабзэхэр нэгъуэщIщ, а къэралхэм уIэпхъуамэ, я бзэр пщIэн хуейщ»,- жызыIэхэр Iуэхум пхэнжу йогупсыс, сыту жыпIэмэ апхуэдэ цIыхухэр абыхэм Iэпхъуауэ аращи, къэрал ущыпсэуныр къыщыхэпхкIэ, я бзэр зэрызэбгъэщIэным ухуэхьэзырын хуейщ. «Прибалтикэмрэ Украинэмрэ урысыбзэ щрагъэджын ядэкъым, лей къытрагъэхьэ», - щыжаIэм деж,   XIX лIэщIыгъуэм и етIуанэ Iыхьэ псом пэщтыхьыгъуэ зыIыгъахэм украинэбзэр зэрыдакъузэн унафэ къагъэнауэ щытакъым иджы Iэужьхэм я лъэужь къатIэщIыжурэУкраинэм урысыбзэр дедзыхыж. 
1973 гъэм Австралием унафэ къыщащтауэ щытащ, абы и цIыхухэм инджылыбзэмрэ я анэбзэмрэ яджыжын хуейуэ. А цIыхур Австралием Iэпхъуауэ, абы къыщамылъхуауэ щытмэ, инджылыбзэм нэмыщI иджыри зы хамэ къэралыбзэ иджын хуейт. Ауэ апхуэдэ бгъэдыхьэкIэм щхьэпэн гуэри кърикIуакъым.
Бзэр къэралыбзэу щымытми ар зезыхьэ лъэпкъым къэралым пщIэ хуищIмэ, абы и бзэр зэриIыгъыжыным, ефIэкIуа зэрыхъуным ехьэлIауэ хузэфIэкIыр ищIэнущ. Къэралым щызекIуэ лъэпкъыбзэхэм щыщу зыр адрейхэм япэ ибгъэщмэ, а зым ягъэкIэ адрейхэр дэгуа мэхъу. Абдеж къыщожьэ зы лъэпкъым щыщу гупсысэ жыжьэ зимыIэ цIыху куэдым я лъэпкъыбзэр IэщIыб ящIыныр. ДауикI, а зы Iуэхугъуэр аракъым бзэр дэхуэхыным щхьэусыгъуэ хуэхъур. 
Бзэм теухуауэ къэралым щекIуэкI политикэм къыкIэлъокIуэ унагъуэм я лъэпкъыбзэм хуаIэж щытыкIэр. Псэлъэн щIэзыдза, зи гупсысэр зэтемыува сабийм къыхих, къищтэ бзэр унэм щызэхихыращ. 
Ещанэу, егъэджакIуэм сабийхэр къызэрыдихьэхым куэд иIыгъщ. ЕплIанэу, бзэр зэрызэригъащIэ тхылъым и щытыкIэм иIыгъри мащIэкъым. 
Зи гугъу тщIа щхьэусыгъуэхэр IуигъэкIуэтыфын хуэдэу щытщ иджы яубзыхуа федерал къэрал стандартым.
Апхуэдэ стандартым ухуэкIуэн щхьэкIэ адыгэ бзэщIэныгъэмрэ методикэмрэ гъуэгуанэшхуэ къакIуащ.
Адыгэбзэхэм тхыгъэ иIэ щыхъуар Советскэ властыр ува нэужькIэщ. Октябрьскэ революцэм и пэкIэ адыгэ, урыс просветитель, щIэныгъэлIхэр (Нэгумэ Ш., Хьэтыхъущэкъу Къ., Бырсей У., Л.Я. Льюлье, ЦIагъуэ Н., П.К. Услар, Л.Г. Лопатинский) яужь итами, адыгэбзэм тхыгъэ хузэрагъэпэщыну, адыгэбзэм теухуауэ абыхэм зыгуэрхэр ятхауэ щытами, гу лъытэ ягъуэтакъым, пщIэ яIакъым.
Лъэпкъыр щIэныгъэншэмэ, бзэр зэрыхэкIуэдынур фIыуэ къыгурыIуэрт Нэгумэ Шорэ. КъызыхэкIа лъэпкъымрэ анэдэлъхубзэмрэ фIыуэ лъагъунымкIэ щапхъэ нэс зыгъэлъагъуэ цIыху пэрыту щытащ ар, XIX лIэщIыгъуэм псэуа усакIуэ, тхыдэтх, щIэныгъэ-хуэлажьэт. «Начальные правила Атыхейской грамматики» лэжьыгъэм и хэзыгъэгъуазэм 1840 гъэм абы щитхауэ щытащ: «ТIэкIу щIэныгъэ зыбгъэдэлъыххэу щыт дэтхэнэ зы лъэпкъми грамматикэкIэ еджэу езым и бзэм теухуа наукэ зэриIэр къызэрысщIэ лъандэрэ, сэ къыщIэзмыгъачэу си адыгэбзэр зджыуэ щIэздзащ, зэгуэр абы и грамматика зэхэслъхьэн мурад сиIэу»[35].
          Фонетикэрэ грамматикэрэ и лъэныкъуэкIэ зэхэлъыкIэ къулей зиIэ и анэдэлъхубзэр джыным хуищI пщIэр къигъэлъагъуэу» 1840 гъэм «Начальные правила Атыхейской грамматики» лэжьыгъэм Нэгумэ Шорэ щитхауэ щытащ: «Си мурадыр къызэхъулIауэ къэплъытэ хъунущ, си хэкуэгъухэм адыгэбзэмрэ урысыбзэмрэ си грамматикэмкIэ джын щIадзэмэ, ар дыдэм хуэдэу бзэщ1эныгъэмрэ тхыдэмрэкIэ зи мыхьэнэр икъукIэ ин, ныбжькIэ ижь лъэхъэнэхэм къыщежьэ, европеецхэр зыщымыгъуазэ ди бзэ къулейм урысхэми гулъытэ къыхуащIу щIадзэмэ». Мы псалъэхэм нэсу къагъэлъагъуэ адыгэбзэр джыным бзэщIэныгъэм дежкIэ мыхьэнэуэ иIэр, адыгэбзэр наукэм зезыгъэужь предметтхэм  зэ- ращыщыр.
          Анэдэлъхубзэр джыным икъукIэ мыхьэнэшхуэ иIэщ нэгъуэщIыбзэхэр зэгъэщIэнымкIи. Адыгэбзэм и фонетическэ, грамматическэ ухуэкIэр зыщIэм шэчыншэу нэхъыфIу зэригъэщIэфынущ ди хэкум етIуанэ анэдэлъхубзэ щыхъуа урысыбзэри, ядж нэгъуэщI къэралыбзэхэри.
	Адыгэбзэ предметым и Iыхьэ нэхъыщхьэхэр. Адыгэбзэр джыным бзэщIэныгъэр лъэныкъуэ зэхуэмыдэхэмкIэ бгъэдохьэ. Ахэр IупщIу щыдолъагьу бзэщIэныгъэм и Iыхьэхэу мы къыкIэлъыкIуэнухэм:
           Фонетикэм, иджырей адыгэ литературэбзэм и макъ зэхэтыкIэмрэ абы щызекIуэ хабзэхэмрэ зыджым. Фонетикэм къихутэ хабзэхэр къызыщагъэсэбэп практическэ Iыхьэщ орфоэпиер, литературнэ къэпсэлъыкIэ мардэр зыджыр. Фонетикэм быдэу епхащ графикэри, бзэм и макъхэр хьэрфхэмкIэ къызэрагъэлъагъуэр зыджыр.
        Псалъэ къэхъукIэм, псалъэхэм я морфологическэ зэхэтыкIэмрэ псалъэхэм я къэхъукIэмрэ зыджым.
       Грамматикэм, бзэм и ухуэкIэр, и зэхэлъыкIэр зыдж наукэм. Ар IыхьитIу зэхэтщ: морфологиерэ синтаксисрэ.
            Морфологием, грамматикам щыщ Iыхьэу псалъэхэм я зэхъуэкIыкIэмрэ бзэм и псалъэхэм я грамматическэ разрядхэмрэ (псалъэ лъэпкъыгъуэхэмрэ) зыджым.
             Синтаксисым, грамматикам щыщ Iыхьэу псалъэухахэмрэ псалъэхэр псалъэухахэм зэрыщызэпхахэмрэ зыджым.
              Грамматикэм - и хабзэхэм тещIыхьауэ зэхэлъхьащ орфографиемрэ пунктуацэмрэ.
Орфографием, псалъэхэмрэ мыхьэнэ зиIэ Iыхьэхэмрэ я тхыкIэм теухуауэ ягъэува хабзэхэр кьызэщIэзыубыдэм.
           Пунктуацэм, псалъэухам и кIуэцIкIэ щагъэув нагъыщэхэм я къэгъэсэбэпык1эм теухуа хабзэхэр къызэщIэзыубыдэм.
         Лексикологием, бзэр зэрызэхэт псалъэхэр зыджым. Фразеологием, зэкIэрыпч мыхъу псалъэ зэпыщIа лъэпкъыгъуэу бзэм къыщыкIуэхэр зыджым.
             Стилистикэм, бзэр IупщI зыщI Iэмалхэмрэ ахэр псэлъэкIэм къыщыгъэоэбэпыным и хэкIыпIэхэмрэ зыджым. Стилистикэм едж литературэбзэм и мардэхэр псэлъэкIэм къызэрыщыгьэсэбэпыр.

1.2. «Адыгэбзэ» урокхэр иужь илъэс 20-м
Адыгэбзэ урокхэр мыхьэншэу е мыхъуххэну, адрей предметхэр зэрекIуэкIым нэхърэ нэхъ Iейуэ, е егъэджакIуэхэм щIэныгъэ нэхъ ямыIэу пхужыIэнукъым. Зыгуэр жиIэу щытми, щыуагъэщ. Урокхэм, тхылъ зэрырагъаджэхэм, егъэджакIуэхэм дагъуэ гуэрхэр яIэу щытмэ, адрей предметхэм, егъэджакIуэхэм нэхърэ нэхъыбэу я гугъу щIэтщIым щхьэусыгъуэ иIэщ – адрей щIэныгъэхэр – химие, биологие, физикэ, математикэ, н. – кIуэдынукъым, адыгэ хэмыту щытми, ауэ адыгэм и бзэр зэримыхьэжмэ, бзэр кIуэдынущ.
XX лIэщIыгъуэм и 90 гъэхэм къэралым и ухуэкIэр, адыгэм и псэукIэр, адыгэбзэм иIэ хъуа щытыкIэр, адыгэбзэ урокхэмрэ я зэхутыкIэр куэду зэтемыхуэ хъуат. Къэралым щекIуэкIа идеологием зихъуэжат, тхылъхэм итхэр, псом хуэмыдэу, литературэм, абы техуэтэкъым. Ауэ фIагъыу зы Iуэхугъуэ хэтат – адыгэбзэм хухаха сыхьэт бжыгъэр нэхъыбэ хъури а предметымкIэ экзамен яту щIадзат. Апхуэдэ щытыкIэр куэдрэ екIуэкIакъым. Илъэс къэс зэхъуэкIыныгъэ иIахэр дэтхэнэми ещIэ, абы щхьэкIэ куэду убгъуауэ дыкъытеувыIэнкъым. Иужь илъэс зыбжанэм адыгэбзэ урокхэм хухах сыхьэт бжыгъэр фIыуэ нэхъ мащIэ хъуащ, а предметымкIэ экзамен щыIэжкъым. Абыхэм щхьэпрыкIыжу, адыгэбзэр дэтхэнэ зы адыгэми имыджыну хуитыныгъэ игъуэтащ. Зи сыхьэт бжыгъэр нэхъ мащIэ хъуа урокхэм хуэгъэпса тхылъхэр щыIэтэкъым. Зы предметым хуэзэу сыхьэт 17 щыхэщIым деж, къэна сыхьэт бжыгъэм къыпхурегъэубыдэнур мащIэ дыдэщ: темэ гуэрхэр зыуэ зэпхын хуей мэхъу, уеблэмэ, мы темэр иджыпсту ямыщIэми Iуэхукъум, жыпIэу ублэмыкIыуи хъукъым, нэгъуэщI сыхьэт бжыгъэм укъитIэсэнукъым. 
Iэухур апхуэдэу щыщыткIэ, Программэр зэхэзыгъэувэхэм, тхылъхэр зыгъэхьэзырхэм ар нэхъ гъэщIэгъуэн, узэIэпызышэ ящIын хуейуэ аращ. Мыбдеж зы Iуэхугъуэ къыхэгъэщыпхъэщ – сыт хуэдэу авторхэм тхылъыр гъэщIэгъуэн, удэзыхьэх ямыщIу щытми, егъэджакIуэми куэд елъытащ. Тхылъым ит материалыр еджакIэм зэрыбгъэдэплъхьэн щIыкIэ пщIэн хуейщ. Абы щынэмыщIауэ, егъэджакIуэм зыщигъэгъупщэ хъунукъым, оценкэ «IейкIэ» сабийр игъэшынэ зэрымыхъунур. 
СабийрезырщIэ гуэр къищIэн хейуэдунеймкъытохьэ, абысытищIысрифIэгъэщIэгъуэнщ, псомиеIуэсэну, псорикъищIэнухущIокъу. Абы къыхэкIыу жыпIэ хъунущ, къэхутэныгъэ лэжьыгъэр – еджапIэм къэкIуа цIыкIур зэрыт щытыкIэ хьэзырщ. ЕгъэджакIуэм а щытыкIэм зригъэужьын хуей къудейуэ аращ. Зыгуэр къэзыхутэну, къэзыщIэну къыпхуэкIуа еджакIуэм и гур оценкэ мыхъумыщIэкIэ ибуд хъунукъым. ЕгъэджакIуэм и лэжьыгъэр къызэрипщытэжын хуейр оценкэ Iей игъэувам и бжыгъэкъым. АтIэ апхуэдэ оценкэр нэхъ мащIэ зэрищIыфамкIэщ. Псом япэ упщIэу зыхуигъэувыжын хуейщ: Сыт «2» е «3» сабийм къимыхьын щхьэкIэ сэ сщIар? СыткIэ сыдэIэпыкъуа? 
И щхьэкIэ иджыри зыхуей дыдэр къыгурымыIуэу, ауэ щIэщыгъуэ, щIэ гуэр къызэрищIэным хущIэкъу сабийр егъэджакIуэм гъуэгу захуэ тригъэувэным хущIэкъупхъэщ. Апхуэдэу сабийм и щытыкIэхэм гу лъата нэужь, педагогическэ психологием терминыщIэ къигъэщIащ «къэхутэныгъэ егъэджэкIэ». Къэхутэныгъэ егъэджэкIэм и мурад нэхъыщхьэр – еджакIуэм езыр-езыру (егъэджакIуэр дэIэпыкъуэгъу хъу къудейщ) зыхуейр къиугъуейрэ ар къызэпкърихыжыфу егъэсэнырщ. 

ФГОС-м КЪИГЪЭУВ КЪАЛЭН НЭХЪЫЩХЬЭХЭР

2.1. «Адыгэбзэ» урокхэмрэ стандартыщIэхэмрэ

2019 гъэ лъандэрэКъэбэрдей-Балъкъэр республикэм егъэджэныгъэмкIэ, щIэныгъэмкIэ, щIалэгъуалэIуэхухэмкIэ и министерствэр иужь итщ адыгэбзэмрэ литературэмкIэ курыт еджапIэм зэрырагъаджэ тхылъхэр федерал къэрал егъэджэныгъэ стандартым тещIыхьауэ къызэгъэпэщыным.
	Тхылъхэр къызэзыгъэпэщыну гупхэр конкурскIэ къыхахащ, 1-4 классхэм папщIэ учебникхэр ягъэхьэзыракIэщ, 5-9 классхэр зэрырагъэджэну тхылъхэр мы гъэм зэфIагъэувэн хуейщ. Ди лэжьыгъэм дыщыпэрыхьэм лъабжьэ хуэтщIахэм щыщ зыщ 1-4 классхэм папщIэ адыгэбзэр зэраджыну Программэмрэ учебникхэмрэ.
Адыгэ бзэхабзэхэр пэщIэдзэ классхэм къегъэщта зэрыхъуам елъытащ нанум и гупсысэм, и къэухьым, и дуней еплъыкIэм зэрызиужьыныр.
«Адыгэ тхыбзэ» курсыр хуэунэтIащ пэжырытхэ хабзэм тету, псэлъэкIэ къабзэм иту еджакIуэм зегъэузэщIыным. ПэщIэдзэ классхэм щадж адыгэ бзэхабзэхэр адыгэ бзэщIэныгъэм и япэ лъэбакъуэщ.
ПэщIэдзэ классхэм «Адыгэ тхыбзэ»-р зэрыщаджыр пыухыкIауэ Iуэхугъуэ зыхуэунэтIахэр щыIэщ:
- адыгэбзэм теухуауэ еджакIуэхэм нэхъ мащIэ дыдэу ящIэн хуейм и лъабжьэ гъэтIылъауэ, абы къыпкърыкIыу дамыгъэхэр зэрызыхащIэмрэ гупсысэ зэпыщIа зрагъуэтынымрэ хуэгъэхьэзырын;
- уэршэр егъэкIуэкIыкIэ Iэзагъым и лъабжьэ зэгъэпэщын: жьабзэмрэ тхыбзэмрэ зегъэужьын; монолог, диалог егъэкIуэкIыкIэм хэгъэхъуэн; щыуагъэншэу тхэным зегъэужьын. 

Пщэрылъ зыщытщIыжхэр къыдэхъулIэн папщIэ, зэфIэгъэкIыпхъэ лэжьыгъэхэр щыIэщ:
 - бзэмрэ гупсысэмрэ зегъэужьын, зэфIигъэкIыну, къызыхуэкIуэну зыхуей Iуэхугъуэм елъытауэ и псэлъэкIэр иубзыхуфын;
- адыгэбзэм и ухуэкIэм, зэхэтыкIэм техуауэ еджакIуэхэм лъабжьэ ягъуэтам зегъэужьын: псалъэ лъэпкъыгъуэхэр, падежкIэ зызыхъуэж псалъэхэмрэ абыхэм я зэхъуэкIыкIэхэмрэ, щхьэ къэзыгъэлъагъуэ префиксхэр, зэман къэзыгъэлъагъуэ афиксхэр, а псоми я тхыкIэр;
- жьабзэм хабзэ зэрыхэлъыр, тхыбзэм къупхъэ зэриIэр зыхегъэщIэн, жьабзэ монолог кIэщIхэмрэ тхыгъэ мыинхэмрэ зэрызэхигъэувэфым хэгъэхъуэн;
- адыгэбзэр иджыным и гупэ хуэгъэзауэ, бзэм и гъэщIэгъуэнагъымрэ ар хъумэжынымрэ езыми и пщэ къызэрыдэхуэм дегъэхьэхын; ищIэм хигъэхъуэным хуэгъэушын.
КIапсэрышэу зэхэт «Адыгэ тхыбзэ» курсыр къызэпкърокI:
- псалъэ лъэпкъыгъуэхэу:
щыIэцIэу, 
послелогыу, 
плъыфэцIэу, 
цIэпапщIэу, 
глаголу, 
бжыгъэцIэу;
- бзэм зезыгъэужьу.
Курсым зы купкъ иIэщ: разделхэмрэ темэхэмрэ класс къэс щIагъуэкIэ зэщхьэщымыкIыу щызэтохуэ. Мыпхуэдэ ухуэкIэр сэбэп мэхъу еджакIуэхэм я зэфIэкIым, абы зэрыхагъахъуэм, ахэр къазэрыгурыIуэм укIэлъыплъыныр. Абы ищIыIужкIэ, мащIэурэ къызэпкърыкIыурэ бзэхабзэхэм, абы и ухуэкIэхэм хыбошэ; я бзэм зыужьыныгъэ игъуэтым нэхъ тыншу укIэлъоплъыф.   
«Адыгэ тхыбзэ» (4 класс) зэрегъэджапхъэ-упщIэжэгъу зэуIур зэхэтщ зэреджапхъэ тхылъу1, электрон тхылъу2, методикэ упщIэжэгъуу3, зэрылажьэ программэу4.
«Адыгэ тхыбзэ» (4 класс) зэрегъэджапхъэ-упщIэжэгъу зэуIум пщэрылъ зыщытщIыжахэр зэфIэха хъун щхьэкIэ, гъэзэщIапхъэщ: езырыж (личностные), предметзэпыщIэ, езы предметым ехьэлIа Iуэхугъуэхэр зэуIу, зы щIыныр.
Адыгэбзэм ехьэлIауэ ищхьэкIэ зи гугъу тщIа псор зэфIэгъэка хъун щхьэкIэ, еджакIуэр сыт хуэдэ егъэджэныгъэ лэжьэкIэми хуэхьэзыру щытыным и лъабжьэ егъэгъуэтын хуейщ:
Езырыж щытыпкъэ
(личностные результаты)
«Адыгэ тхыбзэ» (4 класс) курсым къыщыгъэлъэгъуа хъуащ гъэсэныгъэр, зыужьыныгъэр хэзыгъахъуэ бгъэдыхьэкIэхэр. Ар сэбэп мэхъу Урысей Федерацэм и цIыхум духовно-нравственнэ зыужьыныгъэ егъэгъуэтауэ гъэсэн Концепцэм тету егъэджакIуэм и пщэрылъхэр гъэзэщIэныр щIэгъэхуэбжьэным.  
Федерал къэрал егъэджэныгъэ къупхъэм ипкъ иткIэ езырыж щытыпкъэм зэпэщ ещI:
- Хэкум теухуауэ пагагъ иIэр, Хэкум и тхыдэмрэ лъэпкъымрэ, лъэпкъым и зы цIыхуу еджакIуэр зэрыщытыр, къэралым ис лъэпкъ псоми я фIыгъуэр зэрызэхащIэм зегъэужьыныр;
-  зэпэщу, социал ухуэкIэу дунейм еплъыныр, зэмыщхьу, ауэ зыуэ уэщIыр, лъэпкъхэр, культурэхэр, динхэр зэрыщытыр хуаIэ гурыIуэгъуэм хэгъэхъуэныр;
- нэгъуэщIым и дуней еплъыкIэм, адрей лъэпкъхэм я культурэм, тхыдэм пщIэ хуэщIыныр;
- дуней зызыхъуэжым зэрыхэзэгъэным хуэгъэхьэзырыныр;
- еджакIуэм и езырыж купщIэр зыхищIэныр;
- илэжьхэм теухуауэ жэуап зэрихьыныр, абы хэту напэ, захуагъэ, хуитыныгъэм ехьэлIауэ къыгурыIуэм зегъэужьыныр;
- гуапагъэ, пэджэж, зэхэщIыкI, гууз-лыуз нэгъуэщIым хуиIэныр;
- и ныбжьхэмрэ нэхъыжьхэмрэ зэрадекIуэкIыныр, псалъэмакъыншэу Iуэху хэкIыпIэ къигъуэтыфыныр;
- гъащIэ сэкъатыншэ, узыншэ зэрихьыныр, зыгуэр къызэгъэпэщын-зэфIэгъэувэным хуэгъэушыныр, къэзыухъуреихь щыIэныгъэхэм хуэсакъыныр.
ПредметзэпыщIэ щытыпкъэ:
ПредметзэпыщIэ щытыпкъэхэм (зэфIэх-зэгъуэкI «регулятивные», къэухьыпкъ «познавательные», уэршэр) Федерал къэрал егъэджэныгъэ къупхъэм ипкъ иткIэ зэпэщ ящIыр:
- еджэныгъэ лэжьыгъэм и пщэрылъхэмрэ зыхуэунэтIахэмрэ еджакIуэм зыхищIэныр, ар зыIэрыгъэхьа хъунымкIэ хэкIыпIэхэр къилъыхъуэныр;
- лъыхъуэн, къэгъэщIын Iуэхугъуэхэм къалъыкъуэкI мыщхьэпэхэр зэрызэфIихын хэкIыпIэ иубзыхуныр;
-  къыхуагъэува Iуэхугъуэр зэхигъэкIын щхьэкIэ, и лэжьэкIэныр ипсыхьыфрэ зыкIэлъыплъыжыфу икIи нэхъ къезэгъ бгъэдыхьэкIэр къыхигъэкIыфыныр;
- къыщIехъулIэ/къыщIемыхъулIэ щхьэусыгъуэр къыгурыIуэрэ къемыхъулIапэу щытми, зэгъэпэщауэ лэжьэфыныр;
- къэухьыпкъым и лъабжьэмрэ езырыжу зыкъихутэжынымрэ зэфIэувэныр;
- бзэм и Iэмалхэмрэ информацэ, коммуникацэ технологиехэмрэ езым и коммуникатив, къэухьыпкъ къалэнхэр щигъэзащIэкIэ къигъэсэбэпыныр;
- псалъалъэ зэмылIэужьыгъуэхэм зыхуей къыщыгъуэтын, зэхуэхьэсын, елэжьын, зэхэдзын, анализ щIын, нэгъуэщIым Iэрыгъэхьэн, къэIуэтэжыфын, зыщIыпIэ къыщыпсэлъэфыныр;
- текст зэхуэмыдэхэм, жанр зэмыщхьхэм къеджэфыныр, зытепсэлъыхьым теухуауэ и бзэм зэхъуэкIыныгъэ иригъэгъуэтыфыныр, жьабзэу, тхыбзэу текстхэр зэригъэпэщыфыныр;
- зэгъэпщэныгъэ, зэгъэуIуныгъэ, анализ сыт хуэдэхэр зы гупсысэм тету ухуэфыныр, зым зыр къыпкърыкIыу е къыпкърыкIынкIэ хъуну зэрыщытым егупсысыфыныр;
- уэршэрэгъум едэIуэфыныр, диалог иригъэкIуэкIыфыныр, зы Iуэхум еплъыкIэ зэхуэмыдэхэр зэриIэфынур къыгурыIуэрэ псоми щIэдэIуфу щытыныр, щапхъэхэр къигъэсэбэпурэ псэлъэфыныр;
- гуп псом зы мурад зэраIэфынур, абы узэрыхуэкIуэфыну гъуэгур убзыхуныр, гупым хэт дэтхэнэ зыми зы къалэн зэриIэныр, зыр зым кIэлъыплъыж зэрыхъунур, езым и зыщIыкIэм еплъыжрэ едрейми и зыщIыкIэр илъагъуныр; 
- зэгурымыIуэныгъэм псалъэмакъ къыхэмыкIыу зэфIихыфыныр, зым и фейдэ мыхъуу псори зэакъылэгъу зэрызэхуищIыныр. 
Предмет щытыпкъэ:
Предмет щытыпкъэхэм Федерал къэрал егъэджэныгъэ къупхъэм ипкъ иткIэ зэпэщ ящI:
- щIэныгъэ и лъэныкъуэкIэ адыгэбзэм ехьэлIа лъабжьэ егъэтIылъ: фонетикэмрэ графикэмрэ, лексикэр, псалъэ къэхъукIэр, морфологиер, синтаксисыр, бзэм и къэгъэсэбэпыкIэ мардэхэр;
-  макъхэр, хьэрфхэр, псалъэ лъэпкъыгъуэхэр зэхигъэкIыфрэ бзэхабзэм тету ахэр къигъэсэбэпыныр;
- къэралым бзэ куэд щызекIуэ пэтми, ахэр псори зы къэралым и къулеягъыу зэрыщытыр, бзэр лъэпкъым и гупсысэр къызыхэщыжу зэрыщытыр;
- адыгэбзэр Къэбэрдей-Балъкъэр Республикэм къэралыбзэу зэрыщытыр;
- жьабзэ, тхыбзэ пэжыр зыIулъ цIыхум культурэшхуэ зэрыбгъэдэлъыр;
- адыгэ литературэбзэм ехьэлIауэ пэщIэдзэ лъэбакъуэхэр егъэчыныр;
- уэршэрым и мурад, Iэмал, хэкIыпIэхэр ихутэфрэ псэлъэкIэ сыт хуэдэ Iуэхугъуэми хуигъуэтыфыныр.
КIапсэрышэу (системэу) щыт «Адыгэ тхыбзэ» (4 класс) курсыр «Къэпщытэжын» IыхьэмкIэ къыщIедзэ. Ещанэ классым щаджахэр зэращIэжым кIэщIу къытегъэзэжарэ яхузэфIэкIыну, кIуэкIэр зэрыухуапхъэ Iэмалхэм щыгъуазэ зыхудощI.
Абы къыкIэлъокIуэ «Псалъэ» Iыхьэр. Бзэм и гупсысэр зыхэлъ а Iыхьэр фIыуэ къыгурымыIуауэ адэкIэ зыужьыпIэ куу еджакIуэм игъуэтынукъым. Абы къыхэкIкIэ, ипэ классхэм гурыIуэгъуэ зыхуигъуэта Iуэхугъуэм зыдогъэужь, хыдогъахъуэ: псалъэ къигъэщIыфрэ ар зэрихъуэкIыфу; аффикс зыхэтхэм щынэмыщIа, псалъэпкъ зэхыхьэкIэрэ псалъэщIэ къигъэхъуфу; псалъэр и зэхэтыкIэкIэ зэпкърихын хъумэ, лъабжьэр къыхигъуэтэфрэ префикс, суффиксхэр я купщIэкIэ зэхигъэкIыжыфу; псалъэ зэлъабжьэгъухэр иубзыхуфу; псалъэхэр пэжу псалъэухахэм щызэпищIэфу; псалъэухам хэт пкъыгъуэ зэлъэпкъэгъухэр къыхигъэкIыфу.
Псалъэ лъэпкъыгъуэхэм теухуауэ япэ гурыIуэгъуэ зыгъуэта еджакIуэм 4-нэ классым и щIэныгъэм щыхегъахъуэ, пещэ, зрегъэужь. Псалъэхэм я бзэхабзэ теплъэхэр зэхигъэкIыф мэхъу, упщIэхэр яхуегъэувыф: щыIэцIэр, послелогыр, плъыфэцIэр, цIэпапщIэр, глаголыр, бжыгъэцIэр упщIэ яхуигъэувурэ къегъуэтыф, морфологие и лъэныкъуэкIэ ахэр зэпкърехыф.
ЩыIэцIэ унеймрэ зэдаймрэ теухуауэ ищIэм хегъахъуэ, ахэр хуиту къегъэсэбэпыф; щыIэцIэм и бжыгъэм теухуауэ щIэныгъэ пыухыкIа егъуэт, ахэр падежкIэ ехъуэжыф, падеж кIэуххэм я тхыкIэхэр зрегъащIэ.
Послелогым теухуауэ иIэ гурыIуэгъуэм зрегъэужь, ахэр и бзэм къыщигъэсэбэпыфу, текст иIэм къыхигъуэтэфу зрегъасэ.
ПлъыфэцIэ лIэужьыгъуэ щыIэхэмрэ ахэр щыIэцIэм щIыгъуу къыщыкIуам дежрэ я тхыкIэр зрегъащIэ. 
Щхьэ, еигъэ, зыгъэлъагъуэ цIэпапщIэхэмкIэ гурыIуэгъуэ егъуэт, ахэр зэхигъэкIыф мэхъу, и бзэм пэжу къыщегъэсэбэпыф.
Глаголыр, инфинитифыр еубзыхуф, щхьэ, зэман къэзыгъэлъагъуэ аффиксхэр къегъуэтыф, спряженэм теухуауэ лъабжьэ егъуэт; глагол префиксхэм теухуауэ ищIэм хегъахъуэ.
Зэрабж, зэрызэкIэлъыкIуэ бжыгъэцIэхэм я къэкIуэкIэр, ахэр бзэм пэжу къыщигъэсэбэпыфу зрегъасэ.
 Гулъытэншэу къанэркъым словарнэ псалъэхэм теухуауэ дегъэкIуэкIын хуей лэжьыгъэхэр. Псалъэм и тхыкIэм и мызакъуэу еджакIуэм а псалъэм иIыгъ купщIэр къещIэ, абы къыдэкIуэу а псалъэр урысыбзэкIи къецIыху. ЕджакIуэм и бзэтIуащIэм (двуязычие/билингвизм) зегъэужьыным ехьэлIа Iуэху щхьэпэу зэфIэха мэхъу.

ЕплIанэ классыр къыщаухым ирихьэлIэу къызыхуэкIуэн хуей щытыпкъэхэр
Езырыж щытыпкъэхэр 
(личностные)

Зи гугъу тщIыну езырыж щытыпкъэхэр еджакIуэм зэригъэпэщыну хузэфIэкIынущ:
- зыщыщ лъэпкъым теухуауэ гурыIуэгъуэ;
- Хэкур фIыуэ лъагъунымрэ абы ирипэгэнымрэ;
- дуней къэзыухъуреихьым теухуауэ гурыIуэгъуэ;
- уэщIымрэ псэ зыIут псоми хуэсакъыныр;
- бзэ зэмыщхьхэм ирипсалъэ лъэпкъхэм пщIэ хуэщIыныр;
- бзэр зызыужь щыIэныгъэу зэрыдиIэр;
- бзэр зегъэкIуэным гуапагъ хуиIэныр;
- проект лэжьыгъэ гъэзэщIэным хуэгъэушыныр;
- зыхэт цIыхухэм ялэжь Iуэхухэм хабзэ и лъэныкъуэкIэ еплъыкIэ хуиIэныр; 
- уэщIым и теплъэ сурэтхэмрэ нэгъуэщI сурэт лIэужьыгъуэхэмрэ тепсэлъыхьыфыныр;
- гуапагъ, пэжагъ, гуууз-лыуз, пэджэж, напэ, н. гурыгъу-гурыщIэхэр зыхищIэныр; 
- къыдеджэхэмрэ езыгъаджэхэмрэ я гурыгъу-гурыщIэ зыхищIэныр;
- егъэджакIуэм, балигъым, къыдеджэхэм зэрыдэлэжьэфыным ехьэлIауэ гурыIуэгъуэ иIэхэм зегъэужьыныр.

ПредметзэпыщIэ щытыпкъэхэр
ПредметзэпыщIэ щытыпкъэхэр зэфIэгъэувэнымкIэ еджакIуэм хузэфIэкIынущ:
- егъэджэныгъэ мардэр къыгурыIуэрэ пкърыхьэныр;
- егъэджэныгъэ лэжьыгъэ екIуэкIым ехьэлIауэ и еплъыкIэ къигъэлъэгъуэныр;
- егъэджакIуэм и гъусэу егъэджэныгъэ лэжьыгъэм и кIуэкIэр ипсыхьыныр;
- кIуэкIэ ихуэрэ абы тету лэжьэныр;
- илэжь Iуэхугъуэхэм тепсэлъыхьыфыныр;
- егъэджакIуэмрэ къыдеджэхэмрэ и гъусэу и лэжьыгъэмкIэ къызыхуэкIуам щыуагъэ хэтмэ, зэпкърихыжыфыныр;
- и лэжьыгъэм теухуауэ егъэджакIуэм, балигъым, къыдеджэм къыжриIа псалъэхэр къыгурыIуэныр;
- лэжьыгъэр къыщIехъулIа е къыщIемыхъулIа щхьэусыгъуэхэр зэхигъэкIыфыныр;
- жьабзэ, тхыбзэ, гурыгъуазэхэр къигъэсэбэпурэ егъэджэныгъэ лэжьыгъэхэр зэфIихыныр.

Куэд къызэщIэзыубыдэ къэухьыпкъ еджэкIэ лэжьыгъэхэр (Универсальные учебные действия) псыхьа хъунымкIэ еджакIуэм къехъулIэнущ:
- къэухьыпкъ пщэрылъыр макъкIэ къыгурыIуэрэ зэхищIыкIыу, ар егъэджакIуэр и гъусэу е и закъуэу зэфIигъэкIыфу;
- къагъэIуар зэхихрэ псэлъэкIэ зэхуэмыдэхэр къыгурыIуэныр;
- тхылъым хуэIэижьыныр (псалъащхьэхэм, напэкIуэцIхэм, дамыгъэхэм, псалъалъэхэм, н.);
- тексту, таблицэу, схемэу илъагъухэр къыгурыIуэрэ абыхэм елэжьыфу (егъэджакIуэр и гъусэуи и закъуэуи);
- егъэджакIуэм игъэува къалэныр абы и гъусэу зэфIэгъэкIыфыныр;
- дамыгъэхэр, схемэхэр, таблицэхэр къэгъэсэбэпыфыныр, апхуэдэу электрон Iэмалхэми щыгъуэзэныр;
- текст зэмылIэужьыгъуэхэр къыгурыIуэрэ абыхэм купщIэр къыхихыфыныр;
- егъэджакIуэм игъэув упщIэхэм тхылъым ит схемэхэр, таблицэхэр, дамыгъэхэр къигъэсэбэпурэ жьабзэу жэуап етыфыныр;
- темэ, сурэт къратам ехьэлIауэ езым и текст зэхигъэувэжыфыныр; 
- щыIэныгъэ иджхэмрэ бзэм ехьэлIа Iуэхугъуэхэмрэ анализ ищIыфыныр (гупым хэту);
- щхьэхуэурэ щытхэр (псалъэ, псалъэуха, пычыгъуэ) зыуэ зэхэгъэувэфыныр (егъэджакIуэр кIэлъыплъу);
- лэжьыгъэр щищIкIэ, абы бгъэдыхьэкIэ зыбжанэ иIэнкIэ зэрыхъунур IэщIыб имыщIыныр;
- бзэхабзэм щытепсэлъыхькIэ, ар щIэзыгъэбыдэ щапхъэхэр къихьыфыныр;
- къыхуагъэува пщэрылъым теухуауэ псалъэхэр зыщыщ лъэпкъыгъуэ, зэхьэлIа Iуэху сыт хуэдэхэмкIэ зэуIу щIыфыныр;
- егъэджакIуэр и гъусэу е классым хэту игъэзэщIа лэжьыгъэм купщIэ къыхихыфыныр;
- егъэджакIуэр къыдэIэпыкъуу предмет иджымрэ гъащIэмрэ зэпыщIа зэрыхъу, зэрызэпэджэж Iуэхугъуэхэр къыхигъэкIыфыныр;
- щхьэусыгъуэмрэ къыщIэхъуамрэ зэпищIэфыныр.

Коммуникацэ и лъэныкъуэкIэ куэд къызэщIэзыубыдэ къэухьыпкъ еджэкIэ лэжьыгъэхэр (УУД) псыхьа хъунымкIэ еджакIуэм къехъулIэнущ:
- зыдэуэршэрыр зэхихрэ нэгъуэщIхэм я уэршэр къыгурыIуэныр;
- и гупсысэр жьабзэу, тхыбзэу къиIуэтэфыныр;
- псэлъэкIэ-щытыкIэ хабзэхэр имыкъутэу диалог иригъэкIуэкIыфын, гуп уэршэр хэтыфыныр;
- егъэджакIуэм, къыдеджэхэм щепсалъэкIэ къезэгъ псэлъэкIэ иухуэныр, упщIэ хуэтыныр, жэуап иIыгъыфыныр;
- IуэхуеплъыкIэ зэмылIэужьыгъуэ щыIэхэр къилъытэныр;
- езым и IуэхуеплъыкIэр къигъэлъэгъуэфрэ щапхъэкIэ игъэбыдэфыныр;
- гъусэ иIэу лэжьэфрэ адрейм гурыIуэфыныр, дэрэгъум гуапэу, пщIэ хуищIу бгъэдэтыныр;
- коммуникатив пщэрылъым елъытауэ монолог иухуэфыныр.

Предмет щытыпкъэхэр
Зэдай предмет щытыпкъэхэр программэмкIэ къызэрехъулIэнур
ЕджакIуэм предмет щытыпкъэхэр къыгурыIуэныр къехъулIэн папщIэ:
- адыгэбзэр Къэбэрдей-Балъкъэр Республикэм къэралыбзэу зэрыщытыр зыхищIэн;
- лъэпкъыбзэу щыт адыгэбзэмрэ адрей лъэпкъыбзэхэмрэ пщIэ хуэщIыныр;
- бзэр зызыужь щыIэныгъэу зэрыщытыр, абы лъэпкъ псом я гупсысэ, дуней тетыкIэ къызэрыхэщыр;
- адыгэбзэм и бзэ хабзэхэм ехьэлIауэ япэ лъэбакъуэхэр чын (орфоэпие, орфографие, пунктуацэ), жьабзэ хабзэхэр зэгъэцIыхун;
- бзэ системэм, абы и зэхэтыкIэм теухуауэ лъабжьэ гъуэтын (фонетикэ, графикэ, лексикэ, морфемикэ, морфологие, синтаксис);
- нагъыщэхэр тхыбзэ хабзэм IэщIыб щыпщI зэрымыхъунур;
- итхар къызэрипщытэжын гурыIуэгъуэхэр зэгъэгъуэтын;
-  идж Iуэхугъуэм ехьэлIауэ еджэкIэ мардэхэр къыгурыIуэн; къызэрагъуэт, зэрызэрагъапщэ, зэрагуэш щIыкIэхэм теухуа гурыIуэгъуэ иIэн.

Бзэм зегъэужьынымкIэ предмет щытыпкъэу еджакIуэм зэригъэгъуэтынущ:
- урокым жьабзэу щекIуэкI уэршэрым хэтын; 
- Iуэхур зэфIэха хъунымкIэ и еплъыкIэ къигъэлъэгъуэфын;
- тхылъым ит текстым къеджэрэ зыхуей гупсысэр къыхихыфрэ пщэрылъ къыхуащIам елъытауэ абы дэлэжьэжыфын;
- бзэм ехьэлIа Iуэхугъуэ зэфIигъэкIын щхьэкIэ, псалъалъэ къэгъэсэбэпын;
- жьабзэмрэ тхыбзэмрэ зэхэгъэкIыфын;
- диалогыр къыхигъэкIыфын, абы иIэ щхьэхуэныгъэхэр ищIэн;
- текстымрэ псалъэ е псалъэуха гуп купщIэншэу зэхэдзамрэ зэхигъэкIыфын;
- текст зэхэгъэзэрыхьам псалъэухахэр я пIэ щригъэувэжыфын;
- текстым и темэмрэ гупсысэмрэ къыхигъэкIыфын, псалъащхьэ е фIэщыгъэ хуищIыфын;
- зэраIуатэ текстым и упщIэхэм къеджэрэ абыхэм я жэуапхэр къигъуэтыфын;
- сурэткIэ е упщIэкIэ текст зэхигъэувэфын;
- щIэдзапIэ е кIэух иIэмкIэ текстыр зэфIигъэувэфын.

ЕджакIуэм зригъэгъэсэну къехъулIэнущ:
- езым и бзэмрэ нэгъуэщIым еймрэ анализ хуэщIу;
- егъэджакIуэм игъэува упщIэм жэуап щриткIэ, езым и ныбжьэгъухэм я бзэм и ухуэкIэр, пэжагъыр къилъытэн;
- тхылъым и псалъалъэм хэт щапхъэхэр къэпсэлъыкIэ, тхыкIэ хабзэхэм тригъэтыныр;
- темэмрэ купщIэмрэ елъытауэ текстым цIэ фIищыныр;
- текст зэмылIэужьыгъуэхэр зэхигъэкIыныр;
- художественнэ текстым хэт бзэ Iэмалхэм гу лъитэныр;
- зэраIуатэ, зэрытепсэлъыхь текстхэр зэхигъэувэныр; 
- псалъэухахэм яку дэлъ зэпыщIэныгъэхэр къихутэныр;
- бзэм ехьэлIауэ гу зылъита Iуэхугъуэ гуэрхэм щхьэкIэ и гупсысэ къигъэлъэгъуэныр;
- сурэтхэм теухуауэ текст иубзыхуныр;
- текст къызэджам и купщIэр тхыгъэу къиIуэтэныр;
- тхыбзэм и пэжагъым кIэлъыплъыжыныр, щыуагъэхэр къигъуэтыжыныр.

2.2. Урокхэм хуиIэн хуей бгъэдыхьэкIэхэм я щапхъэ
	Федерал къэрал егъэджэныгъэ стандартым пэщIэмыуэу, абы лъабжьэ хуэхъуа методикэхэм дэкIуэу гъэпса хъуа учебникхэм ихуа темэхэмрэ ахэр зэпкърыха зэрыхъуахэмрэ я щапхъэ зыбжанэ и гугъу тщIыну дыхуейт. Сыт хуэдэ учебникыми, дауикI, пособие игъусэн хуейщ, а учебникыр къэбгъэсэбэп зэрыхъунум ехьэлIауэ. ПэщIэдзэ классхэм папщIэ ягъэхьэзыра учебникхэми пособие я гъусэщ. Мыбыхэм щыгъуазэ уащI урокхэм хуаIэн хуей бгъэдыхьэкIэм.

Псалъэуха, псалъэ, макъ, хьэрф
[bookmark: _Hlk57542185]Мурадхэр. Егъэджэныгъэм ехьэлIауэ урокым къыщищIэн хуейм и купщIэр къыхигъэкIыфу егъэсэн, абы къыщищIар егъэджакIуэм и гъусэу зэпкърихыфу щытын; хьэрфхэмрэ макъхэмрэ теухуауэ ищIэр убзыхун; макъхэмрэ хьэрфхэмрэ зэрызэхигъэкIыф мардэр убзыхун; макъхэр пэжу зэригъэIур, хьэрфхэр зэрызэхимыгъэзэрыхьыр къэпщытэн; псалъэм макъ хэтхэм теухуауэ зэрызэпкърихыным лъабжьэ хуиIэр убзыхун; езым и лэжьэкIэ-еджэкIэм теухуауэ и къару къилъытэжыфыным хуегъэсэн.  
Урокым и кIуэкIэр. 1. Я къеджэкIэм зэрызихъуэжа щыIэмэ, къыдохутэ. Текстым къоджэ (лэжь. 1). УпщIэхэм жэуап ирет. Фонетикэм теухуауэ жьабзэу лэжьыгъэ ещI. 
2. Бзэм, гупсысэм зезыгъэужь лэжьыгъэщ нап. 5-м ит сурэтхэм тепсэлъыхьыныр. Сурэтхэр макъхэмрэ хьэрфхэмрэ ехьэлIащ. УпщIэхэм жэуап ират.
3. 3-нэ, 4-нэ лэжьыгъэхэм псалъэм и къэпсэлъыкIэмрэ тхыкIэмрэ зэрызэтемыхуэр кърегъэпщытэж.
4. 5-нэ, 6-нэ лэжьыгъэхэр зэпхащ, зы сурэтым ехьэлIащ. Япэ ит лэжьыгъэр еджакIуэм и закъуэ егъэзащIэ, 6-нэ лэжьыгъэм лъабжьэ хузэрегъэпэщ. КъыкIэлъыкIуэ лэжьыгъэр цIыхуитIым зэдащIыж. Япэрауэ, зым нэхърэ тIум нэхъыбэ зэрахуэщIэнум гу лъетэ. ЕтIуанэрауэ, зым и гупсысэ здынэмысам, адрейм ейр зэрынэсым еплъурэ и лэжьыгъэ кIуэкIэ къепщытэжыф. Къеджэным икIыу тхэным тыншу зэрыхыхьэжыфым укIэлъегъэплъыф.
5.  Унэ лэжьыгъэ (7). Интернетыр сэбэпынагъ хэлъу къигъэсэбэпу зрегъасэ. Урысыбзэ текстыр адыгэбзэкIэ зэридзэкIыфыным еджакIуэм и бзэтIуащIэм зыужьыныгъэ ирет.

Пычыгъуэмрэ ударенэмрэ
Мурадхэр. Егъэджэныгъэм ехьэлIауэ урокым къыщищIэн хуейм и купщIэр къыхигъэкIыфу егъэсэн, абы къыщищIар егъэджакIуэм и гъусэу зэпкърихыфу щытын; пычыгъуэмрэ ударенэмрэ теухуауэ ящIэр къэпщытэн; жьабзэмрэ тхыгъэ пычыгъуэмрэ куэдрэ зэрызэщхьэщыкIыр зэрищIэжым еплъын; щIэдзапIэ зиIэ текстым пащэфу егъэсэн; нэрылъагъур жьабзэу, тхыбзэу къызэриIуэтэфым зегъэужьын.
Урокым и кIуэкIэр. 1. Унэ лэжьыгъэр къэпщытэн (лэжь. 7). 2. Лэжь. 8-р жьабзэу егъэзащIэ. Абы къепха сурэтхэм зэрытепсэлъыхьын щIэдзапIэ иIэщ, гупсысэм зригъэужьу, щыIэныгъитI зэригъапщэу зрегъасэ. 
3. 9-нэ лэжьыгъэр ипэ къитым (8-нэм) епхыжащ. Текст игъэхьэзырам хэлэжьыхьыжын хуейщ. Мыбдеж темитI зэпхауэ къыщупщытэж мэхъу: плъыфэцIэ къигъэсэбэпахэр пычыгъуэкIэ зэпыудауэ къыхитхыкIын.
4. Лэжь. 10-р ударенэ тригъэувэурэ къретхыкI: и тхэкIэм иIэ зэхъуэкIыкIэр нэрылъагъу мэхъу, ударенэм теухуауэ ищIэжри къонахуэ.
5. Лэжь. 11-мрэ 12-мрэ гуп зырызым ящIыж. 11-р лэжьыгъэ нэхъ тыншхэм хохьэ, адрейр нэхъ гугъущ. 
6. Гупым хэту Iуэху ищIэным хуегъасэ лэжь. 13-м. 
7. Унэ лэжьыгъэ (лэжь. 14). Къэухьым зрегъэужь, темэри къриппщытэж мэхъу. ДэIэпыкъуэгъу (Интернет е балигъ) иIэу игъэзащIэ лэжьыгъэщ.

ПСАЛЪЭ
Псалъэр зэрызэхэт Iыхьэ. Лъабжьэ.
[bookmark: _Hlk57635767]Мурадхэр. Егъэджэныгъэм ехьэлIауэ урокым къыщищIэн хуейм и купщIэр къыхигъэкIыфу егъэсэн, абы къыщищIар егъэджакIуэм и гъусэу зэпкърихыфу щытын; псалъэм и зэхэтыкIэм теухуауэ ищIэм хыдогъахъуэ; псалъэ лъабжьэр тыншу къигъуэтыфыным, абы лъабжьэгъу щапхъэ къыхуихьыфыным есэн; лъабжьэм ипэ сыт хуэдэ Iыхьэ къиувэми, иужькIэ сыт къакIуэми, зэхигъэкIыфу щытын; псалъэщIэ къигъэхъуурэ бзэм зригъэужьын.
Урокым и кIуэкIэр. 1. Унэ лэжьыгъэр къэпщытэн (лэжь. 14). 2. И къэухьымрэ жьабзэмрэ зыужьыныгъэ игъуэтын папщIэ, лэжь. 15-м щIыгъу сурэтым йоплъ, упщIэхэм жэуап ирет.
3. Набдзэгубдзаплъагъ иIэм зрегъэужь лэжь. 16-м. Псалъэ лъабжьэм ехьэлIауэ гурыIуэгъуэ иIэм хегъахъуэ.
4. Ялъагъум тетхыхьыфу, ялъагъум нэхърэ нэхъыбэм я гупсысэр хуэкIуэу ирегъасэ зэгъусэу ящIыжыну 17-нэ лэжьыгъэм.
5. Падеж кIэуххэр псалъэм лейуэ зэрыпымыувэр къыгурегъаIуэ лэжь. I8-м.
6. Лэжь. 19-м гурыгъуазэм зрегъэужь, имытхыу нэкIэ лъабжьэхэр къыхегъуатэ.
7. Унэ лэжьыгъэ. ЕджапIэм къыщищIар гъусэу иIэу зэригъэзэщIэфым йоплъ лэжь. 20-р ищIыжу.

[bookmark: _Hlk57649588]Псалъэ. Псалъэ къэзыгъэхъу префиксхэр
Мурадхэр. Егъэджэныгъэм ехьэлIауэ урокым къыщищIэн хуейм и купщIэр къыхигъэкIыфу егъэсэн, абы къыщищIар егъэджакIуэм и гъусэу зэпкърихыфу щытын; псалъэм и зэхэтыкIэм теухуауэ ищIэм хыдогъахъуэ; псалъэ лъабжьэр, псалъэ къэзыгъэхъу префиксхэр тыншу къигъуэтыфыным; префиксхэр къигъэсэбэпурэ псалъэщIэ къигъэхъуу, бзэм зригъэужьу, псалъэ къигъэщIахэр и бзэм текстым хэту къыщигъэсэбэпыфын.
Урокым и кIуэкIэр. Унэ лэжьыгъэр къыдопщытэ (лэжь. 20). 2. Дамыгъэхэр (лъабжьэм, префиксым яйр) къигъэсэбэпурэ псалъэ зэпкърыхыкIэм хегъахъуэ (лэжь. 21). 
3. Нап. 14-м къэтхъыхьауэ ит префиксхэм щыгъуазэ хъуа нэужь, лэжь. 22-р жьабзэу зэпкърех. А напэкIуэцI дыдэм псалъэр зэхъуэкIа зэрыхъу префиксхэр етIуанэ къэтхъыхьам итщ, префикс лIэужьыгъуитIыр зэрагъапщэ.
4. ТIурытIу е гупу ящIыж хъунущ лэжьыгъэ 23-р. Гъусэ иIэу ищIыжа лэжьыгъэм хуэдэщ 24-р, гуп лэжьэкIэмрэ щхьэзакъуэ лэжьэкIэмрэ зэригъапщэу и щIэныгъэ здынэсыр къихутэжыфынущ.
5. Лэжьыгъэ 25-м еджакIуэм щыIэныгъэмрэ къэгупсысамрэ ехьэлIауэ къыгурыIуэр щызэхегъэкI. Текстым къеджэу, апхуэдэ Iуэхугъуэ къэхъуфынумэ, арэзы дэхъун хуейщ. Ар къэмыхъуфынумэ, и щхьэусыгъуэр иубзыхуфыпхъэщ.
6. Унэ лэжьыгъэ (лэжь. 26). «Бгым джэдыкIэкIэ еуэ» псалъэжьыр къызэрыгурыIуэр етх. Гъусэ иIэу игъэзащIэ хъунущ. 

Псалъэ. Псалъэ къэзыгъэхъу суффиксхэр
Мурадхэр. Егъэджэныгъэм ехьэлIауэ урокым къыщищIэн хуейм и купщIэр къыхигъэкIыфу егъэсэн, абы къыщищIар егъэджакIуэм и гъусэу зэпкърихыфу щытын; псалъэм и зэхэтыкIэм теухуауэ ищIэм хыдогъахъуэ; псалъэ лъабжьэр, псалъэ къэзыгъэхъу суффиксхэр тыншу къигъуэтыфын; суффиксхэр къигъэсэбэпурэ псалъэщIэ къигъэхъуу, и бзэм зригъэужьу, псалъэ къигъэщIахэр текстым хэту къыщигъэсэбэпыфын.
Урокым и кIуэкIэр. 1. Унэ лэжьыгъэр къэпщытэн (лэжь. 26). 2. Лэжь. 27-р жьабзэу егъэзащIэ, абы къыхэгъэщхьэхукIа Iыхьэхэм купщIэ ябгъэдэлъыр еубзыху. Лэжьыгъэ лъабжьэм къэтхъыхьам иту кIэщIэт суффиксхэм щыгъуазэ зещI.
3. Лэжь. 28, 29-хэр гугъуагъкIэ зэхуэдэкъым, еджакIуэхэр гупитIу егъэлэжьыпхъэщ. Лэжьыгъэ нэхъ тыншыр зыщIам щыуагъэ хищIыхьамэ, адрей гупым ящыщ гуэрым ар зэригъэзэхуэжыфмэ, ебгъэплъ хъунущ.
4. Лэжьыгъэм 30-м тхэкIэ яIэр ирегъэфIакIуэ, абы бзэхабзэ лэжьыгъэ къедзыжащи, ари нэхъ гурыIуэгъуэ щохъу.
5. Лэжэь. 31-р тIурытIу зэгъусэу е гуп-гупурэ ящIыжын хуейщ. ТIурытIу зэдзылIамэ, тIури я щIэныгъэкIэ зэхуэдэу мыщIамэ нэхъыфIщ. Ауэ нэхъ мащIэ зыщIэр хэмылэжьыхьу щыс хъунукъым. Апхуэдэу лэжьыгъэр ящIыжауэ гу лъыптэмэ, «зыщхьэпрезыгъэхар» къебгъэджэж хъунущ, упщIэхэри абы епту.
6. Унэ лэжьыгъэ (лэжь. 32). Урокым къыщищIа псалъэщIэм (мыщэхупщей - рябина) ехьэлIауэ Интернетым текст къыщегъуэт. Ар адыгэбзэкIэ зэредзэкI. Лэжьыгъэр балигъ и гъусэу ищIыжми хъунущ.

Псалъэ. Псалъэ зэхъуэкIа зэрыхъу суффиксхэр
Мурадхэр. Егъэджэныгъэм ехьэлIауэ урокым къыщищIэн хуейм и купщIэр къыхигъэкIыфу егъэсэн, абы къыщищIар егъэджакIуэм и гъусэу зэпкърихыфу щытын; псалъэм и зэхэтыкIэм теухуауэ ищIэм хигъэхъуэн; псалъэ лъабжьэр, псалъэ зэхъуэкIа зэрыхъу суффиксхэр тыншу къигъуэтыфын; суффиксхэр къигъэсэбэпурэ псалъэр ихъуэжыфын, и бзэм зригъэужьу, псалъэ къигъэщIахэр, ихъуэжахэр текстым хэту къыщигъэсэбэпыфын.
Урокым и кIуэкIэр. 1. Унэ лэжьыгъэр къэпщытэн (лэжь. 32). 2. Лэжь. 33-м таблицэм ехыгъуитI щапхъэхэмрэ абыхэм ехьэлIа упщIэхэмрэ итщ. ЕджакIуэм псалъэхэр зэригъапщэу, абы къыхэкIыу къызыхуэкIуа гупсысэр къиIуэтэжыф ещI. ЕгъэджакIуэм темэр жимыIэу, еджакIуэр абы езыр къыхуокIуэ. Ипэ урокым псалъэ зэхъуэкIа зэрыхъу суффиксхэм теухуауэ гурыIуэгъуэ кIэщI щигъуэтащ.
3. Лэжь. 34-м щапхъэ итхэм суффикс къицIыхуахэр пигъэувэурэ псалъэхэр ехъуэж. Псалъэ къэскIэ купщIэ ягъуэтар жеIэ.
4. 35, 36 лэжьыгъэхэм суффиксхэращ къритыр, щапхъэ езым къигъуэтыжыфын хуейщ. ЛэжьыгъитIыр мащIэу я гугъуагъкIэ зэщхьэщокI, гупитIым ебгъэщIыж хъунущ.
5. Лэжь. 37-м къоджэ. ФIыцIэкIэ гъэбэта псалъэхэр къыхетхыкIри зэрызэхэт IыхьэкIэ зэпкърех. Ипэ урокхэри къиубыду къищIа псор мыбдеж къыщегъэлъагъуэ: лъабжьэ, префикс, суффикс лIэужьыгъуэхэр къыхегъэкI. Лэжьыгъэм къедза сурэтхэр зэригъапщэу тебгъэпсэлъыхь хъунущ, жьабзэм зыужьыныгъэ игъуэтын щхьэкIэ.
6. Унэ лэжьыгъэ (лэжь. 38). Мы урокыр нэхъыбэу зытеухуауэ щытар уафэмрэ абы итлъагъуэхэмрэщ. Унэм щигъэхьэзырын хуейри абы ехьэлIащ.
Псалъэ. Псалъэ къэзыгъэхъу префиксхэр
Мурадхэр. Егъэджэныгъэм ехьэлIауэ урокым къыщищIэн хуейм и купщIэр къыхигъэкIыфу егъэсэн, абы къыщищIар егъэджакIуэм и гъусэу зэпкърихыфу щытын; псалъэм и зэхэтыкIэм теухуауэ ищIэм хигъэхъуэн; псалъэ лъабжьэр, псалъэ зэхъуэкIа зэрыхъу префиксхэр тыншу къигъуэтыфын; префиксхэр къигъэсэбэпурэ псалъэр ихъуэжыфу, бзэм зригъэужьу, псалъэ къигъэщIахэр и бзэм текстым хэту къыщигъэсэбэпыфын.
Урокым и кIуэкIэр. 1. Унэ лэжьыгъэр къэпщытэн (лэжь. 38). 2. Жьабзэу лэжь. 39, 40-хэр зэпкърех. Япэ ит лэжьыгъэм палъэ зэзыхъуэкI префиксхэр къыхигъуатэурэ я купщIэр еубзыху. ЕтIуанэм – таблицэм сэмэгу къехыгъуэм ит щапхъэхэм хуэхьауэ ижь къехыгъуэмкIэ ит упщIэхэм я жэуапыр ирет. 
3. ИгъэзэщIа лэжьыгъэхэм ехьэлIа бзэхабзэм (нап. 21, къащхъуэу ла плIимэм итым) йоплъ, зэрегъапщэ.
4. Тхыгъэ лэжьыгъэ 41-р ищIыжурэ псалъэ зэпкърыхыкIэр къызэрыгурыIуар къегъэлъагъуэ.
5. Лэжь. 42-р ипэ къитым хуэдэу егъэзащIэ, ауэ зэрищIыр жьабзэущ.
6. Унэ лэжьыгъэ (лэжь. 43). Унагъуэм щIэс гуэр и гъусэу егъэзащIэ.

Псалъэухам и пкъыгъуэ зэлъэпкъэгъухэр

Мурадхэр. Егъэджэныгъэм ехьэлIауэ урокым къыщищIэн хуейм и купщIэр къыхигъэкIыфу егъэсэн, абы къыщищIар егъэджакIуэм и гъусэу зэпкърихыфу щытын; псалъэухам теухуауэ гурыIуэгъуэ иIэм хэгъэхъуэн; пкъыгъуэ зэлъэпкъэгъухэм пэжу упщIэ яхуигъэувыфын; текстым, псалъэухам пкъыгъуэ зэлъэпкъэгъухэр къыхигъуэтэфын; ахэр псалъэухам зэрыщыщIатхъэ щIыкIэхэм теухуауэ лъабжьэ игъуэтын; тхыбзэми жьабзэми пкъыгъуэ зэлъэпкъэгъухэр къыщигъэсэбэпыфын.
Урокым и кIуэкIэр. 1. Унэ лэжьыгъэр къэпщытэн (лэжь. 43). 2. 44-нэ лэжьыгъэм къеджэурэ зэщхьу щIэтхъа псалъэхэм гу лъетэ, абыхэм упщIэ яхуегъэув. НапэкIуэцI 23-м ит сурэтхэм къыхуэхьа упщIэхэм жэуап ирет. ЕджакIуэм имыцIыху плъыфэ гуэри къыщищIэнкIи мэхъу, ари бзэм зиужьынымкIэ щхьэпэщ.
3. Лэжь. 46-р тхыгъэу егъэзащIэ. Псалъэ зэлъэпкъэгъухэм упщIэ яхуегъэув, ахэр щIетхъэ, я кум запятой дегъэувэ. И пащхьэ къыщаIэта проблемэр зэфIихыфу зрегъасэ.
4. Лэжь. 47-р еджакIуэм и къэухьым зезыгъэужьщ. Мыр тIууэ е гупу зэгъусэу ягъэзащIэ.  
5. 48, 49, 50 лэжьыгъэхэм зэманым укъызэрикIкIэ ухэдэ е еджакIуэхэм я зэфIэкIкIэ ебгъэъэзащIэ хъунущ.
6. 51-нэ лэжьыгъэр бзэм зегъэужьынымкIэ, псынщIэу гупсысэу есэнымкIэ бгъэдыхьэкIэ щхьэпэщ.
7. Унэ лэжьыгъэ (лэжь. 52). Къэухьми бзэми зезыгъэужь лэжьыгъэщ. Гъусэ иIэу е Интернет къигъэсэбэпу ищIыж хъунущ.

ЩыIэцIэ.
ЩыIэцIэ унейхэмрэ зэдайхэмрэ.

Мурадхэр. Егъэджэныгъэм ехьэлIауэ урокым къыщищIэн хуейм и купщIэр къыхигъэкIыфу егъэсэн, абы къыщищIар егъэджакIуэм и гъусэу зэпкърихыфу щытын; щыIэцIэм теухуауэ зыщыгъуазэр зэхэгъэкIын; щыIэцIэ унейхэм, зэдайхэм я тхыкIэм, упщIэ яхуэувхэм нэхъ куууэ щыгъэгъуэзэн; тхыбзэми жьабзэми щыIэцIэ лIэужьыгъуитIри щыуагъэншэу къыщигъэсэбэпыфын.
Урокым и кIуэкIэр. 1. Унэ лэжьыгъэр къэпщытэн (лэжь. 52). 2. 53, 54-р жьабзэм, къэухьым зезыгъэужь лэжьыгъэхэщ.
3. Тхыгъэм деж щыIэцIэ унейхэр пэжу къызэрыщигъэсэбэпа хъунум хурегъасэ лэжь. 55, 56-м. Ипэ ит лэжьыгъэм псалъэухахэр езы еджакIуэм къигупсысыпхъэмэ, иужь ит лэжьыгъэм точкэхэм япIэкIэ щыIэцIэ уней къезэгъхэр хигъэувэжын хуейуэ аращ. 
4. Нап. 29-м ит сурэтым щимылъагъухэри къигупсысын хуейщ. И текстым къыхэщын хуейхэр лэжьыгъэр зэрыщIыпхъэм хэтщ. ЕджакIуэм и гупсысэм зрегъэужь.
5. Унэ лэжьыгъэ (лэжь. 58). ДэIэпыкъуэгъу иIэу егъэзащIэ.

ЩыIэцIэмибжыгъэр
Мурадхэр. ЕгъэджэныгъэмехьэлIауэурокымкъыщищIэнхуеймикупщIэркъыхигъэкIыфуегъэсэн, абыкъыщищIарегъэджакIуэмигъусэузэпкърихыфущытын; щыIэцIэмтеухуауэящIэмхэгъэхъуэн; щыIэцIэмбжыгъэкIэзызэрихъуэжыр, закъуэуекуэдбжыгъэуфIэкIкъэмыкIуэщапхъэхэрзэрыщыIэрищIэн; тхыбзэмижьабзэмищыIэцIэмбжыгъэкIэзихъуэжукъыщигъэсэбэпыфын.
[bookmark: _GoBack]Урокым и кIуэкIэр. 1. Унэлэжьыгъэркъэпщытэн (лэжь. 58). 2. Лэжь. 59-мкъыщыхьащыIэцIэхэрупщIэяхуэувкIэзэхегъэкI. 
3. Лэжь 60-мхэтщыIэцIэхэрзэблехъу: куэдбжыгъэмитхэрзакъуэбжыгъэм, закъуэмитхэркуэдымирегъэувэ. 
4. Нап. 60-миттаблицэмщыгъуазэщIын.
5. Лэжьыгъэ 61-меджакIуэмIуэхугъуищищIэуирегъасэ. ТекстымхэтщыIэцIэхэргупищузэхетхыкI. Набдзэгубдзаплъэущытынымхуеущий.
6. Лэжьыгъэ 62-мсурэтщIыгъущ. ЗэбгъэдэсхэмзэгъусэуягъэзащIэ. ФIыилъэныкъуэкIи, IейилъэныкъуэкIиягупсысэмзрагъэужьынухуитщ. АуэяеплъыкIэряхъумэжыфынхуейщ.
7. 63-нэлэжьыгъэмбзэмзрегъэужь. УпщIэхэмжэуапиритурэтекстзэхигъэувэфынхуейщ.
8. Унэлэжьыгъэ (лэжь. 64). ИнтернетырсэбэпынагъхэлъукъигъэсэбэпыфынымрэибзэтIуащIэмзегъэужьынымкIэсэбэпмэхъу. 


МАКЪХЭМРЭХЬЭРФХЭМРЭ
Псалъэуха, псалъэ, макъ, хьэрф
КъызыхуэкIуэнхуейр: псалъэухалIэужьыгъуэщыIэхэрзэрызэхигъэкIыфыркъэпщытэжын.
Лэжьыгъэхэмящапхъэ
ПсомизэдащIыжхъунухэр
[image: Описание: C:\Users\пк-07\Desktop\перо.jpg]ПсалъэухахэмякIэмщытыпхъэнагъыщэхэргъэув.
ДыгъуасэдадэсэрэкъалэмдыщыIащ
Къалэжыгхадэрбжьыхьэмсытдахэ
СэдадэупщIэкуэдестащ
- СыттхьэмпэхэмяфэщIахъуэжырСыттхьэмпэхэржыгымкъыщIыпыщэщырДапщэщуэскъыщесынур
- АпсорпэжукъэпщIэнщхьэкIэ, фIыуэуеджэнхуейщ, - жиIащдадэКуэду, фIыуэуеджэнхуейщ
[image: Кролик, Пасхальный, Пастель, Заяц, Милый, Животных, Уши]ПсалъэухахэмлэжьыгъэхэтхэмрэахэрзыщIэхэмрэкъэгъуэтищIэтхъэ.
УпщIэпсалъэмхэтхьэрфхэмрэмакъхэмрэтепсэлъыхь.

Точкэ, зэрыупщIэ, хэIэтыкIанагъыщэхэрпсалъэухахэмякIэмщытутIурытIкъэгупсыс. ПсалъэухахэркупщIэкIэзэпыщIауэщытынхуейщ.
[image: Кролик, Пасхальный, Пастель, Заяц, Милый, Животных, Уши]ТекстзэхэбгъэуваммакъпIытIакъыупсэлъу, ауэарпсалъэмщумытхыухэтмэ, абдежзыекъуакIэщIэтхъэ.
[bookmark: _Hlk57628916][image: C:\Users\пк-07\Desktop\ЗВЕЗДОЧКИ.gif]ДжэгукIэлэжьыгъэ. Псалъэзэблэдз.
ПсалъэзэблэдзымхэтупщIэхэркъапщытэжтемэхэмрэеджакIуэхэмякъэухьымрэехьэлIащ. Гупзыбжанэубгуэшузэпебгъауэхъунущ. УпщIэхэмяпэжэуапкъезытхэркъыхэбгъэщупсоризэгъусэубгъэджэнуикъозэгъ. 
КIуэцIрыкIыу: 1. ПсалъэухамикIэмягъэувнагъыщэ. 4. ПсалъэухамикIэмягъэувнагъыщэ. 5. ЗыгуэрымибжыгъэмзэрыщIэупщIэ. 6. МыхуэмузыгуэрщIэнекIуэн. 8. Псалъэлъэпкъыгъуэ. 9. Уафэмщыболъагъу. I0. Дотх. 
Къехыу: 1. БжыгъэщикIипсыщ.2. ПсалъэухамикIэмягъэувнагъащэ. 3. Зыпсалъэуепсалъэзыбжанэуухуэзэнущ, купщIэпыухыкIаиIэщ. 7. ЖьгъыжьгъкъымикIипIытIакъым.

Псалъэзэблэдзым и жэуапхэр. 
Къехыу: 1. Хы. 2. ЗэрыупщIэ. 3. Псалъэуха. 7. Дэгу.
КIуэцIрыкIыу: 1. ХэIэтыкIа. 4. Точкэ. 5. Дапщэ. 6. ПсынщIэу. 8. ЩыIэцIэ. 9. Мазэ. 10. Хьэрф.
[image: Описание: C:\Users\пк-07\Desktop\перо.jpg]Зи тхыкIэмрэ къэпсэлъыкIэмрэ зэтемыхуэ псалъэхэр къыхэтхыкI. Апхуэдэ щIыпIэхэм деж щIэтхъэ. 
Зы Бажэжь цIыкIу псэут, и гъунэгъу псоми бзаджагъэкIэ ятекIуэу. Абы щхьэкIэ и гъунэгъу къомыр зэхуэсри къызэхахуащ. «Дэ нэхърэ нэхъ делэу щытамэ, хъунт, ауэ дэ нэхърэ нэхъ бзаджэ сыткIэ дыхуей?» - жаIэри, Бажэм и щхьэр къыдрагъэхащ. Бажэм пцIы имыупсу, бзаджагъэ зэримыхьэу хуэшэчынутэкъыми, - сэ къэзгъэпцIэфын къэзгъуэтынщ, армыхъуамэ псэуа сымыхъуну, - жери, ар и мураду ежьащ. (Таурыхъ).
Зи тхыкIэмрэ къэпсэлъыкIэмрэ зэтемыхуэ псалъэхэр къыхэтхыкI. Апхуэдэ щIыпIэхэм деж щIэтхъэ.
Зы Бажэжь цIыкIу псэут, и гъунэгъу псоми бзаджагъэкIэ ятекIуэу. Абы щхьэкIэ и гъунэгъу къомыр зэхуэсри къызэхахуащ. «Дэ нэхърэ нэхъ делэу щытамэ, хъунт, ауэ дэ нэхърэ нэхъ бзаджэ сыткIэ дыхуей?» - жаIэри, Бажэм и щхьэр къыдрагъэхащ. Бажэм пцIы имыупсу, бзаджагъэ зэримыхьэу хуэшэчынутэкъыми, - сэ къэзгъэпцIэфын къэзгъуэтынщ, армыхъуамэ псэуа сымыхъуну, - жери, ар и мураду ежьащ. (Таурыхъ).
[image: Кролик, Пасхальный, Пастель, Заяц, Милый, Животных, Уши]ЯтекIуэу псалъэр сыт хуэдэ щхьэм ит? 
Макъыу, хьэрфу дапщэ хэт? 
Япэ псалъэухам хэт псалъэхэм ударенэ дамыгъэр тегъэувэ.

[image: C:\Users\пк-07\Desktop\ЗВЕЗДОЧКИ.gif]ДжэгукIэ лэжьыгъэ
Мыр зырызу е тIурытIу ебгъэщIыж хъунущ. «3»-р зэрытым фIэкIа хуэмыщIыжмэ, оценкэ къилэжьри аращ. Нэхъ жыжьэ уекIуэтэхыху, оценкэ къилэжьынри нэхъыфIщ. ЕплIанэ къехыгъуэм деж щапхъэхэр зэхьэлIа бзэ хабзэр итщ. Мыпхуэдэ «+», «-» дамыгъэхэр зыпыщIэт псалъэхэр зэпыту, зэпыхауэ е екъуа дэту тхыжын хуейуэ аращ. Суффиксхэр здэщытыщ деж пэжу псалъэм пытыпхъэр къыхэхын хуейщ е тIури пэжмэ, щапхъитIым дежи суффикс дамыгъэмкIэ къыхагъэщ.
	[bookmark: _Hlk57630615]


«3»
	…брэмывэ
	д…хащэ
	а – э?

	
	л…жьэ
	л…эжьакIуэ
	а – э?

	
	мэкIи…
	бали…
	и – й?

	
	гу…щэ
	гъу…щэ
	ы?

	
	т…тIащ
	п…щIащ
	т – тI?  п – пI?

	
«4»
	зэры…щIалэр
	зэры…махэ
	+;    -

	
	дахэрей
	дахэкIей
	-рей?  -кIей?

	«5»
	зэры…Аслъэн
	мы…Аслъэнмэ
	+;    -

	
	У…Маринэ?
	тхьэмпэ…
	+;   -;   -у/-рауэ?


Псалъэхэм дэгъэхуа хьэрфхэр дэфтхэж. Хьэрф дэтын хуэмеймэ, зэпыфщIэ. Псалъэ къэс и лъабжьэр къэвгъэлъагъуэ.
ПСАЛЪЭ
Псалъэр зэрызэхэт Iыхьэхэр. Лъабжьэр.
КъызыхуэкIуэн хуейр: щыуагъэншэу псалъэм и лъабжьэр къыхагъэкIыфын.
[image: Описание: Описание: C:\Users\пк-07\Desktop\перо.jpg] Псалъэ лъабжьэхэр къыхэгъэкI.
Махуэ, жэкIэ, лэжьэрей, пIцIы, къэсщэхуащ, зэдэджэгунущ, илъэгъуат, илъэситI, Iэрамэ, къуажапщэ, дадэ, тхылъыщIэ, дыгъуасэ, гъуыбж, кIий.
[image: Кролик, Пасхальный, Пастель, Заяц, Милый, Животных, Уши] Щыуагъэ зыхэт щIыпIэхэм деж щIэтхъэ.
      Усэ едзыгъуэм хэт псалъэхэм я лъабжьэр къэгъэлъагъуэ. Ударенэр тегъэувэ.
Къесащ уэсыр махуэ псом,
Жэщ кIыхьышхуэр къыпищащ,
Еуащ щIыIэр ежэх псым,
Дзыргъыу псори игъэщтащ. (Ахъмэт Мухьэдин).
[image: Кролик, Пасхальный, Пастель, Заяц, Милый, Животных, Уши]Зы хьэрфу макъитI къэзыгъэлъагъуэ щIыпIэхэм деж щIэтхъэ.
[image: C:\Users\пк-07\Desktop\ЗВЕЗДОЧКИ.gif]ДжэгукIэ лэжьыгъэ
(лэжьыгъэм ещIэн хуейр талицэм и лъабжьэмкIэ итщ)
	префиксхэр
	лъабжьэ
	суффиксхэр

Префиксхэр япэ къехыгъуитIым, суффиксхэр еплIанэ-етхуанэ къехыгъуэхэм итщ. Ику ит къехыгъуэм аффикс хьэзыру щыIэхэм къезэгъ псалъэ лъабжьэ щIыгъужын хуейуэ аращ. Лэжьыгъэм нэхъ псынщIэу, пэжу пэлъэщ гупыр (еджакIуэр) текIуащ.

ДэIэпыкъуэгъу: сыдэджэгуащ, къэкIуэнут, додыхьэшх, къэкIухьрей, фызэхуэзат, згъэшхащ. Фымыпсэлъэрей, ятхынукъым, дыгъэлъагъу.

Псалъэ къэзыгъэхъу префиксхэр
КъызыхуэкIуэн хуейр: префикс къагъэсэбэпу псалъэщIэ къагъэхъуфын; щапхъэ хьэзырхэм псалъэ къэзыгъэхъу префиксхэр къыхагъэкIыфын.

[image: Описание: Описание: C:\Users\пк-07\Desktop\перо.jpg] Лъабжьэмрэ псалъэ къэзыгъэхъу префиксхэмрэ къэгъэлъагъуэ.
Сыдэджэгунщ, гуэтхэ, къэгъэтэдж, зэрышхэ, къэплъыхь, къаджэ, нэсынщ, зэхуэзащ, зылъитIэгъэнущ, кIэлъыкIуащ, кIэрызгъэпщIащ, пэрыувэнт, фIэдахэщ, хуэувыIэкъым, щхьэпрыпщащ, щытынукъым.
[image: Кролик, Пасхальный, Пастель, Заяц, Милый, Животных, Уши]Макъ къэппсэлъу, ауэ хьэрфу здумытх щIыпIэхэм деж щIэтхъэ.

Псалъэ къэзыгъэхъу префиксхэр къэгъэлъагъуэ.
Ланэ илъэсих щрикъу махуэм ирихьэлIэу абы и джэгуэгъу цIыкIухэр кърагъэблэгъащ, зэхагъэсыну, я нэгу зрагъэужьыну. КъэкIуахэм саугъэт зырызыххэ къыхуахьащ хъыджэбз цIыкIум. Щхьэж и анэм къызэригъэIущам хуэдэу, къехъуэхъурт и ныбжьэгъум. (Нало Заур).
[image: Кролик, Пасхальный, Пастель, Заяц, Милый, Животных, Уши]Уи ныбжьэгъур къыщалъхуа махуэм узэрехъуэхъу хъун псалъэухаитI-щы тхы. Птха хъуэхъум псалъэ къэзыгъэхъу префиксу хэтыр къэгъэлъагъуэ.
[image: C:\Users\пк-07\Desktop\ЗВЕЗДОЧКИ.gif]ДжэгукIэ лэжьыгъэ
Псалъэ къэзыгъэхъуу къэфлъытэ префиксхэр къивнэ, адрейхэр ивудыж. 
Дэ-, сы-, фы-, гуэ-, п-, гъэ-, с-, зэры-, мэ-, къэ-, къа-, и-, нэ-, на-, у-, зэ-, т-, зы-, ма-, кIэлъы-, кIэры-, з-, пэ-, пэры-, о-, мы-, фIэ-, хэ-, в-, хуэ-, щхьэ-, ф-, щхьэпры-, д-, щы-, я-, Iу-…
[image: Кролик, Пасхальный, Пастель, Заяц, Милый, Животных, Уши]Префикс къэнахэм зэкIэлъхьэужьу бжыгъэ трагъэувэ. Зы гупым адрейм (е зы еджакIуэм адрейм) бжыгъэ жреIэ, префиксхэм тет нэхъыбэ бжыгъэм фIэмыкIыу. А бжыгъэр зытехуа префиксыр пыту а гупым (еджакIуэм) псалъэ къегъэщI (нэхъыбэ). 
Псалъэм папщIэ, псалъэ зэзыхъуэкI префиксхэр ираудыжа нэужь, зы еджакIуэм адрейм 7 къыхуигъэлъэгъуащ. 7-р зэры- префиксым техуамэ, ар къигъэсэбэпурэ псалъэу къыхуэгъэщIыр къегъэщI.

ЩыIэцIэ
ЩыIэцIэунейхэмрэзэдайхэмрэ. ЩыIэцIэмибжыгъэхэр.
КъызыхуэкIуэнхуейр: щыIэцIэрунейрзэдайхэмкъахигъэкIыфын; абыхэмятхыкIэрищIэн; щыIэцIэмибжыгъэрпэжуибзэмкъыщигъэсэбэпыфын.

[image: перо]ЩыIэцIэунейхэрзыекъуакIэ, зэдайхэрекъуазэпыукIэщIэтхъэщыщIэтхъэ.
АдыгэрщIыхъуреймщызэбгрыпхъахъуащ. УрысейФедерацэмхыхьэуКъэбэрдей-Балъкъэр, Къэрэшей-Шэрджэс, АдыгэРеспубликэхэм, ОсетиеИщхъэрэм, Краснодар, СтавропольщIыналъэхэмхиубыдэкъалэ, къуажэкуэдымщопсэудилъэпкъэгъухэр. ЗэратхымкIэ, адыгэхэркъэралтхущIымщIигъумщыIэщ. ПсомнэхъыбэдилъэпкъэгъущыпсэурТыркукъэралыгъуэрщ. ТыркумиУзнайлэщIыналъэмисхэмнэмыщI, адыгэкуэдудэсщИстамбыл, Къайсэр, Анкара, Токъаткъалэхэм.
[image: Кролик, Пасхальный, Пастель, Заяц, Милый, Животных, Уши]КуэдбжыгъэмитщыIэцIэхэмдамыгъэ «х» тегъэувэ.

ЩыIэцIэхэргупищукъыхэтхыкI. ЗакъуэбжыгъэуикуэдбжыгъэуикъагъэсэбэпщыIэцIэхэмяпэм «2» игъэувэ.  КуэдбжыгъэмитуфIэкIкъамыгъэсэбэпым - «х». ЗакъуэбжыгъэуфIэкIкъэмыкIуэхэм – «1».
ГъэщIэгъуэнузэхэлъщуэщIыр. ДыгъэмрэМазэмрэмахуэмиуафэмщиплъагъуэщыIэщ. Вагъуэхэркуэдхъуми, ахэрзэимахуэуплъагъукъым. ЩIымипроцентблыщIырпсыуэщытми, абыхэмбахъэкъахихурнэмкъищтэкъым. АуэабахъэрапхуэдизкIэкуэдщи, дымылъагъуууэгумихьами, уэшхыу, уэсукъохыж. ДыгъэфIэкIуэшхрэуэсрэщымыIэмэ, дызэрыбауэхьэуарпщтырыIуэхъунущ. АпхуэдэущыщыткIэ, цIыхуруэщIымхуэсакъынхуейщ.
[image: Кролик, Пасхальный, Пастель, Заяц, Милый, Животных, Уши]ГъэщIэгъуэнупсалъэмударенэтегъэувэ.
Уэгумпсалъэмхьэрфрэмакъыудапщэхэт?

[image: C:\Users\пк-07\Desktop\ЗВЕЗДОЧКИ.gif]ДжэгукIэлэжьыгъэ
КлассыргупитIугуэшыпхъэщ. ГупкъэскIэцIыхущырыщкъыдагъэкI. ЗыгупымхэтеджакIуэкъэскIэтхылъымпIэIувымепхъэмбгъуцIыкIум «2», «1», «х» тетхауэкъалъос. ЕгъэджакIуэрщыIэцIэхэмкъоджэ. ЩыIэцIэрзакъуэбжыгъэуикуэдбжыгъэуикъагъэсэбэпмэ, «2» зытеттхылъымпIэрзыIыгъымкъеIэт; закъуэбжыгъэуфIэкIкъамыгъэсэбэпмэ – «1»; куэдбжыгъэуфIэкIкъамыгъэсэбэпмэ – «х». 
ГупитIымщыщущапхъэряпэпэжукъэзыщIам «Зыбалл» къалэжь. ГупитIмизэгъусэутхылъымпIэркъаIэтамэ, егъэджакIуэмщапхъэкърегъэхь, апсалъэрхэту. ЖэуапкъэзытынухуитыртхылъымпIэркъэзыIэтарщ. Жэуапырмыпэжмэ, аеджакIуэрипIэягъэтIысыжри, гупымнэгъуэщIкъыдагъэкI.
НэгъуэщIпсалъэлъэпкъыгъуэхэрхэбгъэувэурэджэгукIэрнэхъгугъуирипщIхъунущ.
ДэIэпыкъуэгъу. 
«2» Хьэжыгъэ, псы, пшыхъуэ, пшагъуэ, уэс, уэшх, дыху, фошыгъу, шыгъу, хугу, прунж…
«1» Дыгъэ, Мазэ, ЩIы, уафэ, Iуащхьэмахуэ, Эверест, «Нур», Налшык, Балъкъ (псыежэх)…
«х» Тхылъ, щыгъын, шхыныгъуэ, уэрам, къуажэ, къалэ, IэфIыкIэ, мывэ, бгы, хьэнцэ…     
ПлъыфэцIэлIэужьыгъуэхэр, абыхэмпадежкIэзызэрахъуэжыр.
ЗэгъусэукъэкIуащыIэцIэмрэплъыфэцIэмрэятхыкIэр

КъызыхуэкIуэнхуейр: плъыфэцIэхэмпадежкIэзызэрахъуэжщIыкIэр, плъыфэцIэлIэужьыгъуэхэряцIыхун, зэгъусэукъэкIуащыIэцIэмрэплъыфэцIэмрэятхыкIэмщыгъуэзэн.
ПсомизэдащIыжхъунухэр
[image: C:\Users\пк-07\Desktop\перо.jpg]ПлъыфэцIэхэмяхуэкIуэнщыIэцIэхэркъахуэхь. ЩыIэцIэмрэплъыфэцIэмрэзэгъусэущытхыпхъэмгулъытэ. 
	Быдэ, дыжьын, плъыжь, бзаджэ, жьы, лъагэ, пхъэ, цIыкIу, бэв, щIыIэ, щIэ, фIыцIэ, нэпсей, цIу, гъущI, гуащIэ, IэфI, дыгъуасэрей.
ПсалъэхэмпсалъэухакъахэщIыкI. 
	Дуней, хуабэ, зэныбжьэгъухэ, псыежэх, цIыкIу, зыгъэпскIын. Абыхэм, псы, щIыIэ, зэутхын, къызэрехуэкIын. Дыгъэ, пщытыр, зэныбжьэгъухэ, я, дамащхьэ, плъыжь, трисыкIын. Гъэмахуэ, хуабэ, цIыкIухэ, псоми, фIыуэ, лъагъун. 
[image: Кролик, Пасхальный, Пастель, Заяц, Милый, Животных, Уши]ПлъыфэцIэхэркъэгъуэт, ахэрзэрытпадежыркъэгъэлъагъуэ. 
[image: C:\Users\пк-07\Desktop\ЗВЕЗДОЧКИ.gif]ДжэгукIэлэжьыгъэ
	КлассыргупитIугуэшауэ, зыгупымзылэжьыгъэ, адрейгупымнэгъуэщIебгъэгъэзащIэхъунущ. ЕджакIуэхэм (гупхэм) яхурикъунлэжьыгъэкъыдогъэхьэзыр, зэманпыухыкIатыдоухуэриабыкъриубыдэулэжьыгъэрягъэзащIэрикъыхагъэкIыж. 
I
Жэуаппэжыркъэзыгъэлъагъуэдамыгъэркъэтхъыхь. 
	I). ПлъыфэцIэм къегъэлъагъуэ:
1. Лэжьыгъэ; 2. ЩытыкIэ; 3. ЩыIэныгъэ.
2). Тхылъ псалъэм пыту ятх мы плъыфэцIэр:
1. Хьэлъэ;  2. ЩIэ;   3. Плъыжь.
3). Кхъужь IэфIхэмкIэ псоми садэгуэшащ - псалъэухам хэт плъыфэцIэм къегъэлъагъуэ:
1 п.п., з.бж;   2. о.п., ку.бж.;    3. п.п., ку.бж.
4). ЩытыкIэ къэзыгъэлъагъуэ плъыфэцIэщ:
1. ГъущI пэгун;   2. Дыгъуасэрей щIакхъуэ;    3. Жэщ кIыфI.
5). ПлъыфэцIэ защIэщ:
1. Гъум, гъур, гъурц;   2. Нэщхъей, нэщхъыфIэ, нэщхъ;
3. Хуабэ, хуэла, хужь.

II
Жэуап пэжыр къэзыгъэлъагъуэ, дамыгъэр къэтхъыхь.
I). ПлъыфэцIэр зэхъуэкIа мэхъу:
1. щхьэкIэ, бжыгъэкIэ;  2. БжыгъэкIэ, падежкIэ;
3. БжыгъэкIэ, зэманкIэ
2). Унэ псалъэм пыту ятх мы плъыфэцIэр:
1. Дахэ;  2. Жьы;   3. Лъахъшэ.
3). Вакъэ псыфырауэ къыщIэкIынщ щIыIэ схэзыгъэхьар – псалъэухам хэт плъыфэцIэр итщ:
1. Э.п., ку.бж;   2. О.п., з.бж.;    3. П.п., з.бж.
4). Зыщыщ къэзыгъэлъагъуэ плъыфэцIэщ:
1. Бостей плъыжь;   2. Пэш нэху;    3. Дыщэ Iэлъын.
5). ПлъыфэцIэ защIэщ:
1. Дахэ, дыдж, дэгу;   2. ЩIыху, щIэ, щIы;    3.  Псыгъуэ, псыф, псылъэ.
Зи гугъу тщIа бгъэдыхьэкIэхэр сэбэп хъунущ классым щIэс дэтхэнэ зыми и зэфIэкI елъытакIэ удэлэжьэныр, зебгъэужьыныр. ЩIэныгъэлIхэм къызэралъытэмкIэ, «сабийр езыр къэхутакIуэу дунейм къытохьэ». ЕгъэджакIуэхэм и къалэнхэм щыщ зыщ а къэхутакIуэм и щIэныгъэм хигъэхъуэным, сабийр щIэныгъэм хуэпабгъэу щытын щхьэкIэ къыдихьэхыныр. ЕджакIуэр къыдэпхьэхын щхьэкIэ, лэжьыгъэм бгъэдыхьэкIэ зэмыщхьхэр, гъэщIэгъуэнхэр хуиIэн хуейщ. ДауикI, сабийр щIэныгъэм хэшэныр егъэджакIуэм и закъуэкъым и пщэрылъыр, адэ-анэри а Iуэхум куууэ хэтын хуейщ. Сабийм еджапIэм къыщищIар фIэгъэщIэгъуэну гу лъатэмэ, адэ-анэхэри абы къыдэIэпыкъуфыну IэнатIэ Iуегъэувэ федерал къэрал егъэджэныгъэ стандартым – балигъ къыдэIэпыкъуу игъэзэщIэн хуей лэжьыгъэхэри хухех.

